
15. marts 2023 

 

Inatsisartut ingerlatsinermut maleruagassaasa § 37 imm. 1 tunngavigalugu Naalakkersuisunut ukuninnga 
apeqquteqaateqarpunga: 
 
Naalakkersuisunut apeqquteqaatit: 
 

1. Aningaasat qanoq amerlatigisut Naalakkersuisut Pisortaqarfiillu angalanernut atorsimavaat 

ukiuni 2018, 2019, 2020, 2021 aamma 2022? Akissutit skemanngorlugit ukiukkaarlugit 

piumasarineqarput ajornanngippallu oqartussaqarfinnut ataasiakkaanut immikkoortiterlugit? 

 

2. Aningaasat qanoq amerlatigisut Naalakkersuisut Pisortaqarfiillu ineqartitsinermut atorsimavaat 

ukiuni 2018, 2019, 2020, 2021 aamma 2022? Akissutit skemanngorlugit ukiukkaarlugit 

piumasarineqarput ajornanngippallu oqartussaqarfinnut ataasiakkaanut immikkoortiterlugit? 

 

3. Aningaasat qanoq amerlatigisut Naalakkersuisut Pisortaqarfiillu ullormusiaqartitsinernut 

atorsimavaat ukiuni 2018, 2019, 2020, 2021 aamma 2022? Akissutit skemanngorlugit 

ukiukkaarlugit piumasarineqarput ajornanngippallu oqartussaqarfinnut ataasiakkaanut 

immikkoortiterlugit? 

 

4. Aningaasat qanoq amerlatigisut Naalakkersuisut Pisortaqarfiiillu ataatsimiinnersiutinut 

atorsimavaat ukiuni 2018, 2019, 2020, 2021 aamma 2022? Akissutit skemanngorlugit 

ukiukkaarlugit piumasarineqarput ajornanngippallu oqartussaqarfinnut ataasiakkaanut 

immikkoortiterlugit? 

 

5. Aningaasat qanoq amerlatigisut Naalakkersuisut Pisortaqarfiillu ataatsimiinnerni 

aningaasartuutinut atorsimavaat soorlu isumasioqatigiinnernut, workshoppinut assigisaannullu 

ukiuni 2018, 2019, 2020, 2021 aamma 2022? Akissutit skemanngorlugit ukiukkaarlugit 

piumasarineqarput ajornanngippallu oqartussaqarfinnut ataasiakkaanut immikkoortiterlugit? 

 

6. Naalakkersuisut sammisamut soqutiginaatilinnik allanik paasissutissiisinnaappat? 

 

(Inatsisartunut ilaasortaq Anna Wangenheim, Demokraatit) 

 

Tunngavilersuutit 
Toqqissisimaneq siunissami nalorninartumi, aningaasatigullu akisussaassuseqarneq piffissami qanoq 
ingerlanissamik oqaatigiuminaatsumi. Taakkuninnga maannakkut Naalakkersuisuusut atuuffitsitsik 
aallartikkamikku nalunaaruteqarput. Maanna qinigaaffiup affaa qaangiussimalerpoq, soqutigaaralu 
paasissallugu oqariartuut taanna aningaasatigut akisussaassuseqarluni ingerlatsinermut tunngasoq 
eqqornersoq. 
 
Qanittumi Ilulissani siulersuisut isumasioqatigiinnerani, EU indigenous dialogue forum isumasioqatigiinnerlu 
siunissami ilaqutariit pillugit Nuummi ingerlanneqartumi tamarmillu aningaasartuutaasimasut, 

pingaartumik qanoq naatsorsuuteqassasugut- aammalu sumi inissisimassasugut politikkerini peqataasuni 
takuneqarsinnaasimanngilaq. Soormiuna nuna tamakkerlugu parlamentimut ilaasortat tamarmik 
qaaqquneqartut EU nunaqartullu isummersoqatigiinnissaat siunertaralugu politikkerit 
isummersoqatigiinnermut peqataanissaannut periarfissinnagit?  
 
Qanorilillunimi ataatsimiititaliaq ulluni arlalinni ataatsimiittussatut qaaqquneqarsinnaagami, periarfissillugu 
akunnerni marluinnarni tusarnaarnissamut ataatsimiinnerullu sinnerani peqataanissaannut mattullugit? 
 
Qanorililluni Naalakkersuisup illersorsinnaavaa isumasioqatigiinneq annertooq ingerlanneqarpat siunissami 
ilaqutariit pillugit qitiusutut oqallisigineqartussat attavigeqqaarnagit, aammalu politikkereqataannaat 
atorfilittallu qaaqqullugillu isumasioqatigiinneq ingerlanneqarsinnaammat suleqatigiinnissamik imminnut 
pisussaaffilersuiffiunngitsumik? 
 
Taamaattumik eqqumiigusunngitsoorsinnaanngilanga Naalakkersuisut pingaarnersiuinerannut, 
peqqinnissakkut inissisimanerput annertoorujussuarmik ajornartorsiorfigigipput, maannakkorpiarlu 
politikkikkut iliuuseqarnissamik pingaarnersiuinissamillu pisariaqartitsiffiusoq aammalu aningaasatigut 
ajornartorsiortugut aningaasat naleerukkiartornerat pissutigaugit nunatsinni ilaqutariippassuit 
ajornartorsiortut, Ukraine-mi sorsunnerup toqqaannartumik kingunerisaanik. 
 
Apeqquteqaatinnut tassa tunngavilersuutikka, ullut qulit suliffiusut ingerlaneranni akineqarnissaat 
kissaatigaara. 
 


